
## Revisions:
- 2020-07-31: TEI encoding by mass conversion of GRETIL's Sanskrit corpus

# Text

prathamah sargah

pracandasuryah sprhaniyacandramah
sadavagahaksatavarisamcayah
dinantaramyo 'bhyupasantamanmatho nidaghakalo 'yamupagatah priye //
KalRs_1.1

nisah sasankaksatanilarajayah kvacidvicitram
jalayantramandiram
maniprakarah sarasam ca candanam sucau priye yanti janasya
sevyatam // KalRs_1.2

suvasitam harmyatalam manoharam priyamukhocchvasavikampitam madhu
sutantrigitam madanasya dipanam sucau nisithe 'nubhavanti kaminah
// KalRs_1.3

nitambabimbaih sadukulamekhalaih stanaih saharabharanaih
sacandanaih
siroruhaih snanakasayavasitaih striyo nidagham samayanti
kaminam // KalRs_1.4

nitantalaksarasaragarañjitair nitambininam caranaih
sanupuraih
pade pade hamsarutanukaribhir janasya cittam kriyate samanmatham //
KalRs_1.5

payodharascandanapankacarcitas tusaragaurarpitaharasekharah
nitambadesasca sahemamekhalah prakurvate kasya mano na sotsukam //
KalRs_1.6

samudgatasvedacitangasamdhayo vimucya vasamsi guruni sampratam
stanesu tanvamsukamunnatastana nivesayanti pramadah sayauvanah //
KalRs_1.7

sacandanambuvyajanodbhavanilaih
saharayastistanamandalarpanaih
savallakikakaligitanisvanair vibodhyate supta ivadya manmathah //
KalRs_1.8

sitesu harmyesu nisasu yositam sukhaprasuptani mukhani
candramah
vilokya nunam bhrsamutsukasciram nisaksaye yati hriyeva
pandutam // KalRs_1.9

asahyavatoddhatarenumandala pracandasuryatapatapita mahi
na sakyate drastumapi pravasibhih priyaviyoganaladagdhamanasaih //
KalRs_1.10



mrgah pracandatapatapita bhrsam trsa mahatya
parisuskatalavah
vanantare toyamiti pradhavita niriksya bhinnañjanasamnibham
nabhah // KalRs_1.11

savibhramaih sasmitajihmaviksitair vilasavatyo manasi pravasinam
anangasamdipanamasu kurvate yatha pradosah
sasicarubhusanah // KalRs_1.12

ravermayukhair abhitapito bhrsam vidahyamanah pathi
taptapamsubhih
avanmukho jihmagatih svasanmuhuh phani mayurasya tale nisidati
// KalRs_1.13

trsa mahatya hatavikramodyamah svasanmuhur duravidaritananah
na hantyadure 'pi gajanmrgesvaro vilolajihvascalitagrakesarah //
KalRs_1.14

visuskakanthodgatasikarambhaso gabhastibhir bhanumato 'nutapitah
pravrddhatrsnopahata jalarthino na dantinah kesarino 'pi bibhyati
// KalRs_1.15

hutagnikalpaih saviturgabhastibhih kalapinah klantasariracetasah
na bhoginam ghnanti samipavartinam kalapacakresu nivesitananam //
KalRs_1.16

sabhadramustam parisuskakardamam sarah khanann
ayatapotrmandalaih
ravermayukhairabhitapito bhrsam varahayutho visativa bhutalam //
KalRs_1.17

vivasvata tiksnataramsumalina sapankatoyat saraso 'bhitapitah
utplutya bhekastrsitasya bhoginah phanatapatrasya tale nisidati //
KalRs_1.18

samuddhrtasesamrnalajalakam vipannaminam drutabhitasarasam
parasparotpidanasamhatairgajaih krtam sarah sandravimardakardamam
// KalRs_1.19

raviprabhodbhinnasiromaniprabho vilolajihvadvayalidhamarutah
visagnisuryatapatapitah phani na hanti mandukakulam
trsakulah // KalRs_1.20

saphenalalavrtavaktrasamputam vinihsrtalohitajihvamunmukham
trsakulam nihsrtamadrigahvarad aveksamanam mahisikulam
jalam // KalRs_1.21

patutaradavadahocchuskasasya prarohah
parusapavanavegotksiptasamsuskaparnah
dinakaraparitapaksinatoyah samantad vidadhati bhayamuccair
viksyamana vanantah // KalRs_1.22

svasiti vihagavargah sirnaparnadrumasthah kapikulamupayati



klantamadrer nikuñjam
bhramati gavayayuthah sarvatastoyamicchañ sarabhakulamajihmam
proddharatyambu kupat // KalRs_1.23

vikacanavakusumbhasvacchasindurabhasa prabalapavanavegodbhutavegena
turnam
tatavitapalatagralinganavyakulena disi disi paridagdha bhumayah
pavakena // KalRs_1.24

jvalati pavanavrddhah parvatanam darisu sphutati patuninadaih
suskavamsasthalisu
prasarati trnamadhye labdhavrddhih ksanena glapayati mrgavargam
prantalagno davagnih // KalRs_1.25

bahutara iva jatah salmalinam vanesu sphurati kanakagaurah
kotaresu drumanam
parinatadalasakhanutpatanpramsuvrksan bhramati pavanadhutah
sarvato 'gnirvanante // KalRs_1.26

gajagavayamrgendra vahnisamtaptadehah suhrda iva sameta
dvamdvabhavam vihaya
hutavahaparikhedad asu nirgatya kaksad vipulapulinadesam nimnagam
samvisanti // KalRs_1.27

kamalavanacitambuh patalamodaramyah sukhasalilanisekah
sevyacandramsuharah
vrajatu tava nidaghah kaminibhih sameto nisi sulalitagite
harmyaprsthe sukhena // KalRs_1.28

dvitiyah sargah

sasikarambhodharamattakuñjaras taditpatako 'sanisabdamardalah
samagato rajavad uddhatadyutir ghanagamah kamijanapriyah priye //
KalRs_2.1

nitantanilotpalapattrakantibhih kvacit
prabhinnañjanarasisamnibhaih
kvacitsagarbhapramadastanaprabhaih samacitam vyoma ghanaih samantatah
// KalRs_2.2

trsakulaiscatakapaksinam kulaih prayacitas
toyabharavalambinah
prayanti mandam bahudharavarsino balahakah srotramanoharasvanah
// KalRs_2.3

balahakascasanisabdamardalah surendracapam dadhatastadidgunam
sutiksnadharapatanograsayakais tudanti cetah prasabham pravasinam
// KalRs_2.4

prabhinnavaiduryanibhais trnankuraih samacita
protthitakandalidalaih
vibhati sukletararatnabhusita varanganeva ksitirindragopakaih //



KalRs_2.5

sada manojñam svanadutsavotsukam vikirnavistirnakalapisobhitam
sasambhramalinganacumbanakulam pravrttanrtyam kulamadya
barhinam // KalRs_2.6

nipatayantyah paritastatadruman pravrddhavegaih salilair anirmalaih
striyah sudusta iva jativibhramah prayanti nadyastvaritam
payonidhim // KalRs_2.7

trnotkarair udgatakomalankurais citani nilair
harinimukhaksataih
vanani vaindhyani haranti manasam vibhusitanyudgatapallavair drumaih
// KalRs_2.8

vilolanetrotpalasobhitananair mrgaih samantadupajatasadhvasaih
samacita saikatini vanasthali samutsukatvam prakaroti cetasah //
KalRs_2.9

abhiksnamuccair dhvanata payomuca ghanandhakarikrtasarvarisvapi
taditprabhadarsitamargabhumayah prayanti ragadabhisarikah
striyah // KalRs_2.10

payodharair bhimagabhiranisvanais tadidbhir udvejitacetaso bhrsam
krtaparadhanapi yositah priyan parisvajante sayane nirantaram //
KalRs_2.11

vilocanendivaravaribindubhir nisiktabimbadharacarupallavah
nirastamalyabharananulepanah sthita nirasah pramadah
pravasinam // KalRs_2.12

vipanduram kitarajastrnanvitam bhujamgavad
vakragatiprasarpitam
sasadhvasairbhekakulair niriksitam prayati nimnabhimukham navodakam
// KalRs_2.13

vipattrapuspam nalinim samutsuka vihaya bhrngah
srutiharinisvanah
patanti mudhah sikhinam pranrtyatam kalapacakresu
navotpalasaya // KalRs_2.14

vanadvipanam navavaridasvanair madanvitanam dhvanatam muhurmuhuh
kapoladesa vimalotpalaprabhah sabhrngayuthair madavaribhis citah
// KalRs_2.15

sitotpalabhambudacumbitopalah samacitah prasravanaih samantatah
pravrttanrtyaih sikhibhih samakulah samutsukatvam janayanti
bhudharah // KalRs_2.16

kadambasarjarjunaketakivanam vikampayamstatkusumadhivasitah
sasikarambhodharasangasitalah samiranah kam na karoti sotsukam
// KalRs_2.17



siroruhaih sronitatavalambibhih krtavatamsaih kusumaih
sugandhibhih
stanaih saharairvadanaih sasidhubhih striyo ratim samjanayanti
kaminam // KalRs_2.18

vahanti varsanti nadanti bhanti vyayanti nrtyanti samasrayanti
nadyo ghana mattagaja vanantah priyavihinah sikhinah
plavamgah // KalRs_2.19

tadillatasakradhanurvibhusitah payodharastoyabharavalambinah
striyasca kañcimanikundalojjvala haranti ceto yugapatpravasinam //
KalRs_2.20

malah kadambanavakesaraketakibhir ayojitah sirasi bibhrati yosito
'dya
karnantaresu kakubhadrumamañjaribhir icchanukularacitan
avatamsakamsca // KalRs_2.21

kalagurupracaracandanacarcitangyah
puspavatamsasurabhikrtakesapasah
srutva dhvanim jalamucam tvaritam pradose sayyagrham
gurugrhatpravisanti naryah // KalRs_2.22

kuvalayadalanilair unnatais toyanamrair mrdupavanavidhutair mandamandam
caladbhih
apahrtamiva cetastoyadaih sendracapaih pathikajanavadhunam
tadviyogakulanam // KalRs_2.23

mudita iva kadambairjatapuspaih samantat pavanacalitasakhaih
sakhibhirnrtyativa
hasitamiva vidhatte sucibhih ketakinam navasalilanisekacchinnatapo
vanantah // KalRs_2.24

sirasi bakulamalam malatibhih sametam
vikasitanavapuspairyuthikakudmalaisca
vikacanavakadambaih karnapuram vadhunam racayati jaladaughah
kantavatkala esah // KalRs_2.25

dadhati varakucagrairunnatair harayastim
pratanusitadukulanyayataih sronibimbaih
navajalakanasekadudgatam romarajim
lalitavalivibhangairmadhyadesaisca naryah // KalRs_2.26

navajalakanasangacchitatamadadhanah kusumabharanatanam
lasakah padapanam
janitaruciragandhah ketakinam rajobhih pariharati nabhasvan
prositanam manamsi // KalRs_2.27

jalabharanamitanam asrayo 'smakam uccair ayamiti
jalasekaistoyadastoyanamrah
atisayaparusabhir grismavahneh sikhabhih samupajanitatapam
hladayantiva vindhyam // KalRs_2.28



bahugunaramaniyah kaminicittahari taruvitapalatanam bandhavo
nirvikarah
jaladasamaya esa praninam pranabhuto disatu tava hitani prayaso
vañchitani // KalRs_2.29

trtiyah sargah

kasamsuka vikacapadmamanojñavaktra
sonmadahamsaravanupuranadaramya
apakvasaliruciranatagatrayastih prapta sarannavavadhuriva
ruparamya // KalRs_3.1

kasair mahi sisiradidhitina rajanyo hamsairjalani saritam
kumudaih saramsi
saptacchadaih kusumabharanatairvanantah suklikrtanyupavanani ca
malatibhih // KalRs_3.2

cañcanmanojñasapharirasanakalapah
paryantasamsthitasitandajapanktiharah
nadyo visalapulinantanitambabimba mandam prayanti samadah pramada
ivadya // KalRs_3.3

vyoma kvacidrajatasankhamrnalagaurais tyaktambubhirlaghutaya
satasah prayataih
samlaksyate pavanavegacalaih payodai rajeva camarasatair
upavijyamanah // KalRs_3.4

bhinnañjanapracayakanti nabho manojñam bandhukapusparajasarunita
ca bhumih
vaprasca pakvakalamavrtabhumibhagah protkanthayanti na mano bhuvi
kasya yunah // KalRs_3.5

mandanilakulitacarutaragrasakhah
puspodgamapracayakomalapallavagrah
mattadvirephaparipitamadhuprasekas cittam vidarayati kasya na kovidarah
// KalRs_3.6

taraganapravarabhusanamudvahanti
meghavarodhaparimuktasasankavaktra
jyotsnadukulamamalam rajani dadhana vrddhim prayatyanudinam
pramadeva bala // KalRs_3.7

karandavananavighattitavicimalah
kadambasarasakulakulatiradesah
kurvanti hamsavirutaih parito janasya pritim saroruharajo 'runitas
tatinyah // KalRs_3.8

netrotsavo hrdayaharimaricimalah prahladakah
sisirasikaravarivarsi
patyurviyogavisadagdhasaraksatanam candro dahatyatitaram
tanumangananam // KalRs_3.9



akampayan phalabharanatasalijalan yanartayams taruvaran
kusumavanamran
utphullapankajavanam nalinim vidhunvan nyunam manascalayati
prasabham nabhasvan // KalRs_3.10

sonmadahamsamithunairupasobhitani svacchapraphullakamalotpalabhusitani
mandaprabhatapavanodgatavicimalany utkanthayanti sahasa hrdayam
saramsi // KalRs_3.11

nastam dhanurbalabhido jaladodaresu saudamini sphurati nadya
viyatpataka
dhunvanti paksapavanairna nabho balakah pasyanti nonnatamukha gaganam
mayurah // KalRs_3.12

nrtyaprayogarahitañsikhino vihaya hamsanupaiti madano
madhurapragitan
muktva kadambakutajarjunasarjanipan saptacchadanupagata
kusumodgamasrih // KalRs_3.13

sephalikakusumagandhamanoharani
svasthasthitandajakulapratinaditani
paryantasamsthitamrginayanotpalani protkanthayantyupavanani
manamsi pumsam // KalRs_3.14

kahlarapadmakumudani muhurvidhunvams
tatsamgamadadhikasitalatamupetah
utkanthayatyatitaram pavanah prabhate
pattrantalagnatuhinambuvidhuyamanah // KalRs_3.15

sampannasalinicayavrtabhutalani svasthasthitapracuragokulasobhitani
hamsaih sasarasakulaih pratinaditani simantarani janayanti
nrnam pramodam // KalRs_3.16

hamsairjita sulalita gatirangananam ambhoruhair
vikasitairmukhacandrakantih
nilotpalairmadakalani vilocanani bhruvibhramasca ruciras tanubhis
taramgaih // KalRs_3.17

syama latah kusumabharanatapravalah strinam haranti
dhrtabhusanabahukantim
dantavabhasavisadasmitacandrakantim kankelipusparucira navamalati
ca // KalRs_3.18

kesannitantaghananilavikuñcitagran apurayanti vanita
navamalatibhih
karnesu ca pravarakañcanakundalesu nilotpalani vividhani
nivesayanti // KalRs_3.19

haraih sacandanarasaih stanamandalani sronitatam suvipulam
rasanakalapaih
padambujani kalanupurasekharaisca naryah prahrstamanaso 'dya
vibhusayanti // KalRs_3.20



sphutakumudacitanam rajahamsasritanam marakatamanibhasa
varina bhusitanam
sriyamatisayarupam vyoma toyasayanam vahati vigatamegham
candrataravakirnam // KalRs_3.21

saradi kumudasangadvayavo vanti sita vigatajaladavrnda digvibhaga
manojñah
vigatakalusamambhah syanapanka dharitri vimalakiranacandram vyoma
taravicitram // KalRs_3.22

karakamalamanojñah kantasamsaktahasta vadanavijitacandrah
kascidanyastarunyah
racitakusumagandhi prayaso yanti vesma
prabalamadanahetostyaktasamgitaragah // KalRs_3.23

suratarasavilasah satsakhibhih sameta asamasaravinodam sucayanti
prakamam
anupamamukharaga ratrimadhye vinodam saradi tarunakantah sucayanti
pramodan // KalRs_3.24

divasakaramayukhair badhyamanam prabhate varayuvatimukhabham
pankajam jrmbhate 'dya
kumudamapi gate 'stam liyate candrabimbe hasitamiva vadhunam
prositesu priyesu // KalRs_3.25

asitanayanalaksmim laksayitvotpalesu kvanitakanakakañcim
mattahamsasvanesu
adhararucirasobham bandhujive priyanam pathikajana idanim roditi
bhrantacittah // KalRs_3.26

strinam vihaya vadanesu sasankalaksmim kamyam ca
hamsavacanam maninupuresu
bandhukakantimadharesu manoharesu kvapi prayati subhaga
saradagamasrih // KalRs_3.27

vikacakamalavaktra phullanilotpalaksi vikasitanavakasasvetavaso
vasana
kumudarucirakantih kaminivonmadeyam pratidisatu saradvascetasah
pritimagryam // KalRs_3.28

caturthah sargah

navapravalodgamasasyaramyah praphullalodhrah paripakvasalih
vilinapadmah prapatattusaro hemantakalah samupagato 'yam // KalRs_4.1

manoharais candanaragagaurais tusarakundendunibhais ca haraih
vilasininam stanasalininam nalamkriyante stanamandalani //
KalRs_4.2

na bahuyugmesu vilasininam prayanti sangam valayangadani
nitambabimbesu navam dukulam tanvamsukam pinapayodharesu //
KalRs_4.3



kañcigunaih kañcanaratnacitrair no bhusayanti pramada nitamban
na nupurairhamsarutam bhajadbhih padambujany ambujakantibhañji //
KalRs_4.4

gatrani kaliyakacarcitani sapattralekhani mukhambujani
siramsi kalagurudhupitani kurvanti naryah suratotsavaya //
KalRs_4.5

ratisramaksamavipanduvaktrah sampraptaharsabhyudayas
tarunyah
hasanti noccair dasanagrabhinnan prapidyamanan adharan aveksya //
KalRs_4.6

pinastanorahsthalabhagasobham asadya tatpidanajatakhedah
trnagralagnaistuhinaih patadbhir akrandativosasi sitakalah //
KalRs_4.7

prabhutasaliprasavaiscitani mrganganayuthavibhusitani
manoharakrauñcaninaditani simantarany utsukayanti cetah // KalRs_4.8

praphullanilotpalasobhitani sonmadakadambavibhusitani
prasannatoyani susitalani saramsi cetamsi haranti pumsam //
KalRs_4.9

margam samiksyatinirastaniram pravasakhinnam patimudvahantyah
aveksyamana harineksanaksyah prabodhayantiva manorathani //
KalRs_4.10

pakam vrajanti himajatasitair adhuyamana satatam marudbhih
priye priyanguh priyaviprayukta vipandutam yati vilasiniva //
KalRs_4.11

puspasavamodasugandhivaktro nihsvasavataih surabhikrtangah
parasparangavyatisangasayi sete janah kamarasanuviddhah //
KalRs_4.12

dantacchadaih savranadantacihnaih stanaisca
panyagrakrtabhilekhaih
samsucyate nirdayamangananam ratopabhogo navayauvananam //
KalRs_4.13

kacidvibhusayati darpanasaktahasta balatapesu vanita
vadanaravindam
dantacchadam priyatamena nipitasaram dantagrabhinnam avakrsya
niriksate ca // KalRs_4.14

anya prakamasuratasramakhinnadeha ratriprajagaravipatalanetrapadma
srastamsadesalalitakulakesapasa nidram prayati
mrdusuryakarabhitapta // KalRs_4.15

nirmalyadama paribhuktamanojñagandham murdhno 'paniya
ghananilasiroruhantah
pinonnatastanabharanatagatrayastyah kurvanti



kesaracanamaparastarunyah // KalRs_4.16

anya priyena paribhuktamaveksya gatram harsanvita
viracitadharacarusobha
kurpasakam paridadhati nakhaksatangi
vyalambinilalalitalakakuñcitaksi // KalRs_4.17

anyasciram suratakeliparisramena khedam gatah
prasithilikrtagatrayastyah
samhrsyamanapulakorupayodharanta abhyañjanam vidadhati
pramadah susobhah // KalRs_4.18

bahugunaramaniyo yositam cittahari
parinatabahusalivyakulagramasima
vinipatitatusarah krauñcanadopagitah pradisatu himayuktah kala
esah sukham vah // KalRs_4.19

pañcamah sargah

prarudhasaliksucayavrtaksitim
kvacitsthitakrauñcaninadarajitam
prakamakamam pramadajanapriyam varoru kalam sisirahvayam
srnu // KalRs_5.1

niruddhavatayanamandirodaram hutasano bhanumato gabhastayah
guruni vasamsyabalah sayauvanah prayanti kale 'tra janasya
sevyatam // KalRs_5.2

na candanam candramaricisitalam na harmyaprstham
saradindunirmalam
na vayavah sandratusarasitala janasya cittam ramayanti sampratam
// KalRs_5.3

tusarasamghatanipatasitalah sasankabhabhih
sisirikrtah punah
vipandutaraganacarubhusana janasya sevya na bhavanti
ratrayah // KalRs_5.4

grhitatambulavilepanasrajah puspasavamoditavaktrapankajah
prakamakalagurudhupavasitam visanti sayyagrhamutsukah striyah
// KalRs_5.5

krtaparadhanbahuso 'bhitarjitan savepathun sadhvasaluptacetasah
niriksya bhartrn suratabhilasinah striyo 'paradhansamada
visasmaruh // KalRs_5.6

prakamakamair yuvabhih sunirdayam nisasu dirghasvabhiramitasciram
bhramanti mandam sramakheditoravah ksapavasane navayauvanah
striyah // KalRs_5.7

manojñakurpasakapiditastanah saragakauseyakabhusitoravah
nivesitantah kusumaih siroruhair vibhusayantiva himagamam
striyah // KalRs_5.8



payodharaih kunkumaragapiñjaraih sukhopasevyairnavayauvanosmabhih
vilasinibhih paripiditorasah svapanti sitam paribhuya kaminah
// KalRs_5.9

sugandhinihsvasavikampitotpalam manoharam kamaratiprabodhakam
nisasu hrsta saha kamibhih striyah pibanti madyam
madaniyamuttamam // KalRs_5.10

apagatamadaraga yosideka prabhate krtanibidakucagra
patyuralinganena
priyatamaparibhuktam viksamana svadeham vrajati
sayanavasadvasamanyam hasanti // KalRs_5.11

agurusurabhidhupamoditam kesapasam galitakusumamalam
kuñcitagram vahanti
tyajati gurunitamba nimnanabhih sumadhya usasi sayanamanya kamini
carusobham // KalRs_5.12

kanakakamalakantais carutamradharosthaih
sravanatatanisaktaih patalopantanetraih
usasi vadanabimbairamsasamsaktakesaih sriya iva grhamadhye
samsthita yosito 'dya // KalRs_5.13

prthujaghanabharartah kimcidanamramadhyah
stanabharaparikhedanmandamandam vrajantyah
suratasamayavesam naisamasu prahaya dadhati divasayogyam
vesamanyastarunyah // KalRs_5.14

nakhapadacitabhagan viksamanah stanantan adharakisalayagram
dantabhinnam sprsantyah
abhimataratavesam nandayantyastarunyah saviturudayakale
bhusayantyananani // KalRs_5.15

pracuragudavikarah svadusaliksuramyah
prabalasuratakelirjatakandarpadarpah
priyajanarahitanam citasamtapahetuh sisirasamaya esa sreyase vo
'stu nityam // KalRs_5.16

sasthah sargah [vasantavarnana]

praphullacutankuratiksnasayako dvirephamalavilasaddhanurgunah
manamsi bhettum surataprasanginam vasantayoddha samupagatah priye
// KalRs_6.1

drumah sapuspah salilam sapadmam striyah sakamah pavanah
sugandhih
sukhah pradosa divasasca ramyah sarvam priye carutaram vasante
// KalRs_6.2

isattusaraih krtasitaharmyah suvasitam carusirasca
campakaih
kurvanti naryo 'pi vasantakale stanam saharam kusumairmanoharaih //



KalRs_6.3

vapijalanam manimekhalanam sasankabhasam pramadajananam
cutadrumanam kusumanvitanam dadati saubhagyamayam vasantah //
KalRs_6.4

kusumbharagarunitair dukulair nitambabimbani vilasininam
tanvamsukaih kunkumaragagaurair alamkriyante stanamandalani //
KalRs_6.5

karnesu yogyam navakarnikaram calesu nilesvalakesvasokam
puspam ca phullam navamallikayah prayanti kantim
pramadajananam // KalRs_6.6

stanesu harah sitacandanardra bhujesu sangam valayangadani
prayantyanangaturamanasanam nitambininam jaghanesu kañcyah
// KalRs_6.7

sapattralekhesu vilasininam vaktresu hemamburuhopamesu
ratnantare mauktikasangaramyah svedagamo vistaratamupaiti // KalRs_6.8

ucchvasayantyah slathabandhanani gatrani kandarpasamakulani
samipavartisvadhuna priyesu samutsuka eva bhavanti naryah //
KalRs_6.9

tanuni panduni madalasani muhurmuhur jrmbhanatatparani
anganyanangah pramadajanasya karoti lavanyasasambhramani //
KalRs_6.10

chayam janah samabhivañchati padapanam naktam tathecchati
punah kiranam sudhamsoh
harmyam prayati sayitum sukhasitalam ca kantam ca
gadhamupaguhati sitalatvat // KalRs_6.11

netresu lolo madiralasesu gandesu panduh kathinah
stanesu
madhyesu nimno jaghanesu pinah strinamanango bahudha sthito 'dya
// KalRs_6.12

angani nidralasavibhramani vakyani kimcinmadiralasani
bhruksepajihmani ca viksitani cakara kamah pramadajananam //
KalRs_6.13

priyangukaliyakakunkumaktam stanesu gauresu vilasinibhih
alipyate candanam anganabhir madalasabhir mrganabhiyuktam //
KalRs_6.14

guruni vasamsi vihaya turnam tanuni laksarasarañjitani
sugandhikalagurudhupitani dhatte janah kamamadalasangah //
KalRs_6.15

pumskokilas cutarasasavena mattah priyam cumbati ragahrstah
kujaddvirephapyayam ambujasthah priyam priyayah prakaroti catu //



KalRs_6.16

tamrapravalastabakavanamras cutadrumah puspitacarusakhah
kurvanti kamam pavanavadhutah paryutsukam manasamangananam //
KalRs_6.17

amulato vidrumaragatamram sapallavah puspacayam dadhanah
kurvantyasoka hrdayam sasokam niriksyamana navayauvananam //
KalRs_6.18

mattadvirephaparicumbitacarupuspa mandanilakulitanamramrdupravalah
kurvanti kamimanasam sahasotsukatvam balatimuktalatikah
samaveksyamanah // KalRs_6.19

kantamukhadyutijusamacirodgatanam sobham param
kurabakadrumamañjarinam
drstva priye sahrdayasya bhavenna kasya
kandarpabanapatanavyathitam hi cetah // KalRs_6.20

adiptavahnisadrsair marutavadhutaih sarvatra kimsukavanaih
kusumavanamraih
sadyo vasantasamayena samaciteyam raktamsuka navavadhuriva bhati
bhumih // KalRs_6.21

kim kimsukaih sukamukhacchavibhirna bhinnam kim
karnikarakusumairna krtam nu dagdham
yatkokilah punarayam madhurairvacobhir yunam manah suvadananihitam
nihanti // KalRs_6.22

pumskokilaih kalavacobhirupattaharsaih kujadbhirunmadakalani
vacamsi bhrngaih
lajjanvitam savinayam hrdayam ksanena paryakulam kulagrhe 'pi
krtam vadhunam // KalRs_6.23

akampayankusumitah sahakarasakha vistarayanparabhrtasya vacamsi
diksu
vayur vivati hrdayani harannaranam niharapatavigamatsubhago
vasante // KalRs_6.24

kundaih savibhramavadhuhasitavadatair uddyotitanyupavanani manoharani
cittam munerapi haranti nivrttaragam prageva ragamalinani manamsi
yunam // KalRs_6.25

alambihemarasanah stanasaktaharah
kandarpadarpasithilikrtagatrayastyah
mase madhau madhurakokilabhrnganadair narya haranti hrdayam
prasabham naranam // KalRs_6.26

nanamanojñakusumadrumabhusitan tan
hrstanyapustaninadakulasanudesan
saileyajalaparinaddhasilatalantan drstva janah ksitibhrto
mudameti sarvah // KalRs_6.27



netre nimilayati roditi yati sokam ghranam karena virunaddhi
virauti coccaih
kantaviyogaparikheditacittavrttir drstvadhvagah
kusumitansahakaravrksan // KalRs_6.28

samadamadhukaranam kokilanam ca nadaih kusumitasahakaraih
karnikarais ca ramyah
isubhiriva sutiksnairmanasam manininam tudati kusumamaso
manmathoddipanaya // KalRs_6.29

rucirakanakakantin muñcatah pusparasin
mrdupavanavidhutanpuspitamscutavrksan
abhimukhamabhiviksya ksamadeho 'pi marge madanasaranighatair mohameti
pravasi // KalRs_6.30

parabhrtakalagitair hladibhih sadvacamsi
smitadasanamayukhankundapuspaprabhabhih
karakisalayakantim pallavairvidrumabhair upahasati vasantah
kamininamidanim // KalRs_6.31

kanakakamalakantairananaih pandugandair uparinihitaharais
candanardraih stanantaih
madajanitavilasair drstipatair munindran stanabharanatanaryah
kamayanti prasantan // KalRs_6.32

madhusurabhi mukhabjam locane lodhratamre navakurabakapurnah
kesapaso manojñah
gurutarakucayugmam sronibimbam tathaiva na bhavati kimidanim
yositam manmathaya // KalRs_6.33

akampitani hrdayani manasvininam vataih
praphullasahakarakrtadhivasaih
utkujitaih parabhrtasya madakulasya srotrapriyairmadhukarasya ca
gitanadaih // KalRs_6.34

ramyah pradosasamayah sphutacandrabhasah pumskokilasya virutam
pavanah sugandhih
mattaliyuthavirutam nisi sidhupanam sarvam rasayanamidam
kusumayudhasya // KalRs_6.35

raktasokavikalpitadharamadhur mattadvirephasvanah
kundapidavisuddhadantanikarah protphullapadmananah
cutamodasugandhimandapavanah srngaradiksaguruh kalpantam
madanapriyo disatu vah puspagamo mangalam // KalRs_6.36

malayapavanaviddhah kokilalaparamyah
surabhimadhunisekallabdhagandhaprabandhah
vividhamadhupayuthair vestyamanah samantad bhavatu tava vasantah
sresthakalah sukhaya // KalRs_6.37

amri mañjulamañjari varasarah satkimsukam yaddhanur jya
yasyalikulam kalankarahitam chattram sitamsuh sitam



mattebho malayanilah parabhrta yadbandino lokajit so 'yam vo
vitaritaritu vitanurbhadram vasantanvitah // KalRs_6.38

